
ONDASUN ERKIDEGOA: JABEKIDEGOA
1. KONTZEPTUA
Jabekidegoa emango da, gauza edo eskubide baten gainean, bi edo pertsona gehiago agertzen direnean jabe edo titulardun gisa. KZ 392: Hay comunidad cuando la propiedad de una cosa o de un derecho pertenece "pro indiviso" a varias personas. A falta de contratos, o de disposiciones especiales, se regirá la comunidad por las prescripciones de este título. Bestalde, gauza horiek zatitu baino lehen, gauza horren eskubide eta obligazioa antolatu behar dira. Europako tradizio juridikoan bi modu daude jabekidegoa ulertzeko:
· Sistema Germaniarra: kuota idealeko sistema ere deitzen zaio, non, bakoitzak ez du izango bere kuotaren jabegoa, baizik eta kuota osoaren edo jabekidego osoaren partaidetza. Ondorioz, bakoitzak ezin du bere kuotaz disposatu eta ezingo du eskatu jabekidegoa puskatzea. Horretarako arrazoi batzuk egon beharko dira, aukera egoteko eskatzeko gauza amankomunaren zatiketa eta banaketa.  Hau da, ondasunen gaineko ikuspegi kolektibista du germaniar sistemak: beti aurrez finkatutako erlazioaren ondorio izango da (familia, auzo edo gizarte erlazioak); eskubidea erkidegoari dagokio eta kuota zatiketarik egin gabe, beraz, kide bakoitzak ez du eskubide komunaren zati abstrakturik, guztiek dute eskubidea gauza osoaren gain eta gauza horri probetxua kolektiboki eta zehaztugabeki ateratzen zaio; kide bakoitzak ez du ahalmenik erkidegoa zatitzea eskatzeko, baina horrek ez du esan nahi erkidea zatiezina denik; eta azkenik, modu egonkorrean irautera zuzendua dago. 

· Sistema Erromatarra: kuota errealeko sistema ere deitzen zaio eta gauza amankomunean, bakoitzak bere kuotaren jabegoa izango du. Beraz, norbaitek bere kuotaz disposatu dezake eta jabekidegoa puskatzea eskatu. Hau da, titula bakoitzak kuota bat du (eskubidearen zati alikuota bat), horrela, zati hori ondasun autonomo gisa erabili daiteke eta titularrak bere kuotaren gain xedatzeko ahalmen osoa du (besterendu, zamatu edo laga dezake). Kuota zati ideala edo abstraktua izango da, hau da, kide bakoitzak duen ahalmen eta erantzumena islatzen du. Ondorioz, kide bakoitzaren eskubidearekiko proportzioa finkatzen du, gozatzeko eta sortzen diren kargei erantzuteko. Kuotak beraz, eskubide indibiduala osatzen du eta erkidegoko-kide bakoitza bere kuotaren titular bakarra izango da eta edozein kidek eska dezake edozein momentutan erkidego-egoerari amaiera ematea. Hemen garbi ikusi daiteke pertsona bakoitzaren eskubideari lehentasuna ematen zaiola taldearen gainetik.
Gure sisteman, sistema erromatarra erabiltzen da batez ere, baina sistema germaniarraren kutsua badauka: ezkontzetan adibidez, sistema de gananciales. Sistema horretan, senar-emazteen gauza guztiak bienak dira eta banatu nahi badute bakoitzak %50 eramango da eta biak ados badaude soilik pasa daitezke beste sistema batera, edota arrazoi sendoengatik eta ez batek edozer gauzarengatik nahi duelako.
2. ARAUKETA, AEZAUGARRIAK ETA PRINTZIPIOAK:
392-406.artikulu bitartean arautzen da sistema hau. Eta ondorengoak dira ezaugarri nagusiak:
1. Borondatearen autonomia printzipioa: debekaturik ez dagoena egin dezakegu Zuzenbide Zibilean, borondateak  garrantzi handia baitu, ondorioz, jabekidegoa jabekideek nahi duten moduan antolatuko da. Hau da, erkidego-kideen artean egiten dituzten kontratu, akordio zein hitzarmenak izango dira erkidego horren oinarrizko legeak, hala ere, zenbait arau noski derrigorrezkoak izango dira. Adibidez, gazteen lokal batean nola aukeratu telebistako kanala? Ba horrela erabakitzen bada, botazio bidez. Baina borondate bitartez ezin bada antolatu, Kode Zibilak antolatuko du jabekidegoaren arazoak. KZ 392.bigarren paragrafoa: A falta de contratos, o de disposiciones especiales, se regirá la comunidad por las prescripciones de este título.

2. Proportzionaltasun printzipioa:  jabekidegoan jarri denaren arabera, horrelakoak izango dira ere eskubide eta obligazioak, hau da, kantitatearen arabera. Ez badakigu bakoitzak zenbat jarri duen jabekidego batean, zuzenbideak bakoitzari zati berdina banatzea proposatzen du (KZ 393). Beraz, kontrakoa demostratzen ez den bitartean denek eskubide berdinak izango dituzte. Laburbilduz, kide bakoitzaren parte-hartzea irabazietan eta gastuetan berak duen kuotaren proportzioan izango da.

3. Nola erabiltzen da amankomuna den gauza? Izan ere, partaide bakoitzak gauza amankomun osoa erabiltzeko eskubidea izango du. Hau da, gauza amankomun hori erabiltzeko eskubide osoa izango du. Hala ere, muga batzuk izango ditu (KZ 394):
· Gauza bere izaeraren arabera erabili beharko da. Adibidez, ezin izango da sozietate bat erabili futbol partidu bat bertan jokatzeko.
· Denon interesak zapuztu gabe erabili beharko da.
· Gainontzeko partaideen erabilerari oztoporik jarri gabe erabili beharko da. 
* Laburbilduz, muga besteen eskubidean egongo da.

4. Gauza amankomuna nola zaindu eta mantentzeko zein ekarpen egin: KZ 393: El concurso de los partícipes, tanto en los beneficios como en las cargas, será proporcional a sus respectivas cuotas. Hau da, bakoitzak bere kuotaren arabera ordainduko du. Eta zer gertatzen da batek ordaindu nahi ez duela esaten badu? Kanporatu baino lehenago ordaintzera behartu beharko zaio, epaitegi batean adibidez: KZ 395: Todo copropietario tendrá derecho para obligar a los partícipes a contribuir a los gasto de conservación de la cosa o derecho común.  Baina jabekidego horrek ordaintzen jarraitzen ez badu, aukera bakarra izango du, abandonatzea: Sólo podrá eximirse de esta obligación el que renuncie a la parte que le pertenece en el dominio. Hau da, edozein kidek edozein garaitan eska dezake gauza zatitzea, dena den, eskubidea errenuntzia daiteke eta obligazioetatik aske geratu.

5. Zer gertatzen da jabekidego batek ordaindu nahi ez duelako abandonatu egiten badu? Nola konpondu arazo horrekin? Alde egin duenak inorena ez den zati bat utzi egin duenak eta ondorioz, kuota hori beste jabekidegoen artean banatuko da eta oinordetzako arauketa aplikatuko da honetarako: KZ 406. Baina agian ez da errentagarria izango, kasu honetan beste bat bilatu beharko da, ezin izango da abandonatu duenari obligatu bertan jarraitzea, izan ere, ningún copropietario estará obligado a permanecer en la comunidad (KZ 400: kide bakoitzaren askatasuna). 

6. Printzipio demokratikoa: Erabakiak nola hartzen dira jabekidego batean? Erabakiak normalean gehiengoz erabakitzen dira eta jabekidegoan ere. Hau da, gehiengoak agintzen du gauzaren administrazioaren munduan (KZ 398). Bestalde, gehiengo hori kuoten gehiengoa izango da. 

7. Jabekidegoaren sorrera: Hainbat iturrietatik sortzen da:

· Legeak agintzen duelako: demagun, pertsona baten Coca-cola eta ardoa nahastu egiten direla eta bereiztu ezin direnez, legeak dio bi pertsona horiek Kalimotxoaren jabekidego bihurtzen direla. Hau da, akzesio kasuetan adibidez.

· Adostasunez: bi pertsona edo gehiagok erabakitzen dutenean gauza bat amankomunean eskuratzea.

· Oinordetzan.

8. Askotan C.B. ikusten duguenan, Comunidad de Bienes, ez da hemen aztertzen ari garen kontzeptu bera: KZ 1665: La sociedad es un contrato por el cual dos o más personas se obligan a poder en común dinero, bienes o industria, con ánimo de partir entre sí las ganancias. Gazteen lokal bat sortzen denean, helburua ez da negozio bat egitea edo irabaziak lortzea, ondorioz, C.B. hori ez da gauza berdina izango, azken hau, sozietate kontratu bat baita. Jabekidegoa egoera estatiko bat da, amankomunean dugun gauza hori gozatu eta erabiltzea suposatzen duena. Aldiz, sozietate bat sortzean, helburua ez da soilik amankomunean ditugun gauzak erabiltzea, baizik eta baita ere, irabaziak lortu eta hauek banatzea. Honen arira, norbaitek jabekidego batean hobekuntzak egin nahi baditu, baina beste batek ez, hobekuntza horiek ez dira burutuko (KZ 397). Izan ere, helburua ez da irabaziak edo hobekuntzak egitea, estatiko da eta horrelako zerbait egiteko denon borondatea beharrezkoa da.

3. GAUZA AMANKOMUNA ZATITZEKO AKZIOA:
Jabekide orokok, edozein momentutan dauka eskubidea gauza amankomuna zatitzeko (desagertzen ez den eskubide bat, preskribatzen eta kadukatzen ez den eskubidea da). Baina posible da jabekidego bat antolatzean akordio bat hartzea, adibidez: ordenagailu hau biona da eta x urteetan ez dugu zatituko. Hau da, onartu daiteke akordio bat, non, jabekidegoan dagoen gauza denbora epe batean ez zatitzeko, baina epe horrek muga bat izango du: 10 urte. Izan ere, muga handiagoa izango bazen, gauza amankomuna zatitzeko akzioa desagertuko litzateke. 
Erkidegoa beraz, zenbait arrazoirengatik iraungi daiteke. Kausa orokorrak gauza suntsitzea, denek uko egitea edota hirugarren batek eskuratzea izango lirateke. Hala ere, modurik tipikoena gauza komuna zatitzea da. Lehen esan bezala, edozein kidek edozein momentutan eska dezake gauza zatitzea, hala ere, ahalmen horrek baditu bere mugak: fede ona errespetatu beharko da; lehen esan bezala, gauza denbora jakin batean zatitu gabe kontserbatzeko erabakia hartu daiteke (KZ 400.2, 1051.1); ondoren aipatuko dugun moduan gauza zatiezina izan daiteke eta arazoak sortu daitezke...
Zatitzeko garaian arazo batean sartzen garenean, gauza zer da zatigarria edo zatiezina denaren inguruan, zer egin daiteke? Gauza zatigarria bada eta jabekidego batek zatiketa eskatzen badu, zatitu egingo da besterik gabe eta ez litzateke inongo arazorik egongo. Aldiz, gauza zatiezina bada eta jabekidego batek eskatzen badu zatitzea, nola banatu zatiezina den gauza hori? Ordenagailu baten kasuan adibidez, ordenagailua ezin denez zatitu nola banatu jabekidegoen artean? Kasu hauetan, gauza osoarekin pertsona bat geratuko da eta besteak konpentsatu beharko ditu horregatik (nik ordenagailuarengatik 10€ jartzen ditut, nik 20€, nik 30€... tori ordenagailua zuretzat eta ni konpentsatu 30€-kin). Hala ere, jabekidegoen artean adostasun batera iristen ez badira, zer egin? Posible da ere, gauza zatiezina subasta publiko batean saltzea eta irabaziak jabekidegoen artean banatzea. Edota saldu eta irabaziak jabekidegoen artean banatu. Ondorioz ikus daitekeenez, horrelako arazo bati aurre egiteko modu bat baino gehiago daudela.
Bestalde, posible da gauza zatitzearen aurka agertzea eta horretarako modu bat dago. Adibidez, logikoa al da eskiak udaran saltzea? Horren aurka oposizioa agertu daiteke une egokia ez dela esanez adibidez. 

